
அறிவியலார் யார்?

1938இல் வெளியாயிற்று. தொடர்புடைய அணு அறிவியலார்: ஆட்டோ ஹான், பிரிட்ஸ் ஸ்ராஸ்மன், லைசி மெயிட்னர், ஆட்டோ பிரிஷ், போர் மற்றும் பெர்மி.

56. அனுப்பிணைவு என்றால் என்ன? 

அணுக்கள் சேர்வதால் உண்டாகும் வினை (அணுக்குண்டு). 

57. முதல் அணுக்கரு இணைவு வினையை யார், எப்படி உருவாக்கினார்? 

ரூதர்போர்டும் அவர்தம் நண்பர்களும் டியூட்டிரியத்தை டியூட்ரான்கள் மூலம் சிதைத்து ட்ரைடியத்தை உருவாக்கினர்.

58. அணுக்கருவிசை என்றால் என்ன? 

அணுக்கருவன்களுக்கிடையே உள்ள வலுவான கவர்ச்சி விசை.

59. அணுக்கரு எரிபொருள் என்றால் என்ன? 

இது பிளவுபடக்கூடிய அல்லது செறிவு மிக்க ஒரிமம். நீண்ட அரைவாழ்வுக் காலங் கொண்டது. அணு உலையில் பிளவு அல்லது இணைவுக்குட்படுவது. எ-டு. யுரேனியம் 235.

60. அணுக்கருவாற்றல் என்றால் என்ன? 

அணுவின் கருவிலிருந்து உண்டாகும் அளப்பரிய ஆற்றல்.

61. அணுக்கருவினை என்றால் என்ன? 

அணுக்கருவின் உள்ளே ஏற்படும் மாற்றத்தால் உண்டாகும் தொடர்விளைவு. இது முதன்முதலில் காக் கிராப்ட், வால்டன் ஆகிய இருவரால் உருவாக்கப்பட்டது. 

62. அணுக்கருவன்கள் என்றால் என்ன? 

முன்னணுக்களுக்கும் அல்லனுக்களுக்குமுள்ள பொது வான பெயர்.

63. எளிதில் பிளவுறக்கூடிய தனிமம் எது? 

யுரேனியம்-235. 

64. அணு உலையில் கரிக்கோல்களின் வேலை என்ன?

